
СОВЕТ НА ОПШТИНА БУТЕЛ 
Бр. 08-1743/3 
 

ЗАПИСНИК 
Од тринаесеттата вонредна седница на Советот на општина Бутел                                              

одржана на 24.07.2026 година, со почеток во 10:00 часот 
 

 
 Тринаесеттата вонредна седница на Советот на општина Бутел се одржа на 
24.07.2026 година, во салата за седници во општина Бутел.  
 

На седницата присуствуваа советниците:, Весна Додевска, Оливера Николовска, 
Цветко Рајевски, Јулијана Спировска, Стефан Трпковски, Никола Димитриески, Теодора 
Спасенцовска – Стојковска, Сашо Тодоров, Љинкест Љумани, Сенијат Нухи, Фатмир 
Исмаили, Арменд Мурсели, Бехар Реџепи, Усеин Рамадан, Аљбеса Раман, Џемаиљ 
Зенделовски, Симон Бешлиев и Дарко Димовски. 

Отсутен: Никола Божиновски 

 
 На седницата исто така присуствуваа и  Градоначалникот на општина Бутел г. 
Дарко Костовски, Шефот на кабинетот на Градоначалникот г. Горјан Донев и 
раководителот на Правната служба г. Дејан Врангаловски. 

 Бидејќи Претсетаделот на Советот г. Никола Божиновски беше отсутен, како 
највозрсен член на Советот седницата ја водеше г-ѓа Јулијана Спировска. 

Претседавачот на Советот г-ѓа Јулијана Спировска  констатираше дека на 
седницата присуствуваат мнозинство на членови и истиот може полноважно да 
одлучува. 

 Претседавачот на Советот г-ѓа Јулијана Спировска му даде збор на 
раководителот на Правната служба г. Дејан Врангаловски да даде образложение 
поради кое е свикана вонредната седница. 

 Раководителот на Правната служба г. Дејан Врангаловски даде детално 
образложеие за свикувањето на вонредната седница. 

 

За седницата беше предложен следниот дневен ред: 

 
1. Предлог – Одлука за прифаќање на донација. 
2. Предлог – Одлука за доделување финансиска награда на работниците во 

справување со последиците од невремето. 
 
 

 Претседавачот на Советот г-ѓа Јулијана Спировска отвори расправа по 
предложениот дневен ред. 

 Бидејќи никој не се пријави за збор Претседавачот на Советот г-ѓа Јулијана 
Спировска го стави на гласање предложениот дневен ред. 



 Советниците со 18 гласа „ЗА“, нема „ПРОТИВ“ и нема „ВОЗДРЖАНИ“ истиот го 
усвоија. 

 
 По првата точка од дневниот ред Предлог – Одлука за прифаќање на 
донација, збор му беше даден на Шефот на кабинетот на Градоначалникот г. Горјан 
Донев да даде детално образложение по точката. 
 
 Шефот на кабинетот на Градоначалникот г. Горјан Донев даде детално 
образложение по Предлог – Одлука за прифаќање на донација. 

 Претседавачот на Советот г-ѓа Јулијана Спировска отвори расправа по првата 
точка од дневниот ред. 

 За збор се пријави Градоначалникот на општина Бутел г. Дарко Костовски и 
изјави дека сака да упати голема благодарност до фирмата за донацијата на вода 
наменета за Гостивар и нагласи дека во моменот е многу бидно за Гостивар. 

 Бидејќи никој друг не се пријави за збор Претседавачот на Советот г-ѓа Јулијана 
Спировска ја стави на гласање првата точка од дневниот ред. 

 Советниците со 18 гласа „ЗА“, нема „ПРОТИВ“ и нема „ВОЗДРЖАНИ“ ја усвоија 
првата точка од дневниот ред. 

 По втората точка од дневниот ред Предлог – Одлука за доделување 
финансиска награда на работниците во справување со последиците од 
невремето, збор му беше даден на Шефот на кабинетот на Градоначалникот г. Горјан 
Донев да даде детално образложение по точката. 
 
 Шефот на кабинетот на Градоначалникот г. Горјан Донев даде детално 
образложение по Предлог – Одлуката за доделување финансиска награда на 
работниците во справување со последиците од невремето. 

 
 Претседавачот на Советот г-ѓа Јулијана Спировска отвори расправа по втората 
точка од дневниот ред. 

 За збор се пријави Градоначалникот на општина Бутел г. Дарко Костовски и 
изјави дека би сакал да упати благодарност до работниците кои учествуваа во 
справувањето со последиците од невремето, исто така истакна дека финансиската 
награда која ќе им биде доделена е симболична со оглед на тоа што тие вложиле многу 
труд и дека работеле макотрпно цел ден и цела ноќ за да може во општината непречено 
да се функционира и нагласи дека и покрај тоа што наградата е симболична на 
работниците оваа награда ќе им биде од големо значење. 

 За збор се пријави советникот г. Дарко Димовски и праша на кој начин граѓаните 
можат да ги пријавуваат штетите. Исто така советникот сподели и дека во населеното 
место Радишани имало паднато дрво врз возило и истото сеуште не било отстрането 
од возилото. 

 За збор се пријави Градоначалникот на општина Бутел г. Дарко Костовски и му 
одговори на советникот дека тој лично го има јавно објавено телефонскиот број на кој 
можат граѓаните да ги пријавуваат штетите. Исто така сподели и дека пријави можат да 



се поднесуваат и преку архивата на општина Бутел со поднесување на барање за 
обештетување и фотографии од настанатата штета. 

 За збор се пријави и Шефот на кабинетот на Градоначалникот г. Горјан Донев и 
му посочи на советникот дека стапиле во контакт со лицето на чие возило имало 
паднато дрво, дека му било посочено да повика полиција за да направи Записник и 
откако ќе се направи Записник од страна на полициските службеници , повторно да се 
јави во општината за да се испрати екипа да го отстрани дрвото.  

 За збор се пријави советникот г. Арменд Мурсели и изјави дека веќе пет седници 
системот не работи, а  на оваа седница недостасува и преведувач. Но, бидејќи станува 
збор за вонредна седница и за ситуација која директно ги засега граѓаните, ќе ја покажат 
нивната човечка страна, во интерес на граѓаните. Советникот истакна дека би сакал да 
изрази благодарност и почит до сите вработени кои со посветеност, придонесоа во 
справувањето со последиците од невремето. Нагласи дека секој ангажман во служба на 
граѓаните заслужува почит и признание. Со цел да има целосна слика за состојбата и 
поголема транспарентност пред Советот, изјави дека би сакал да постави неколку 
прашања. Праша колку повици се примени за територијата на општина Бутел преку 
бројот 112 и колку интервенции се реализирани од надлежните екипи? 

 За збор се пријави Градоначалникот на општина Бутел и му одговори на 
советниот дека имало премногу повици, но со сигурност неможе да се одреди точна 
бројка поради тоа што се случувало за иста работа да има и по неколку пријави. Нагласи 
и дека еккипите се уште работат на терен и дека се уште не е позната точната бројка, 
односно  дека ќе биде позната по целосното завршување. 

 За збор се пријави советникот г. Арменд Мурсели и праша дали е формирана 
Комисија за проценка на штетите предизвикани од невремето и дали е започнта со 
работата на терен. Советникот предложи општина Бутел да формира и комисија за 
евидентирање и проценка на штетите на земјоделските култури, бидејќи и тие исто така 
биле зафатени од невремето. Нагласи дека на многу семејства земјоделието и е 
единствен извор за егзистенција. Апелираше да се превземат соодветни мерки за 
помош. 

 На прашањето на советникот одговор даде Шефот на кабинетот г. Горјан Донев. 
г. Донев одговори дека веќе има формирана комисија и истата постапува по пријавените 
штети. Што се однесува на земјоделските култури му посочи дека проценката ја прави 
Министеството за земјоделие, поточно дека тие ги вршат и проценките и 
обештетувањата. 

 За збор се пријави советникот г. Арменд Мурсели и изјави дека би сакал да добие 
информација кој е работниот статус на лицата кои се предложени за финансиската 
награда, односно дали се вработени во општина Бутел и на кои работни позиции се 
распоредени. 

 Шефот на кабинетот на Градоначалникот г. Горјан Донев му одговори на 
советникот дека сите лица кои се предложени за финансиска награда се вработени во 
општина Бутел и на сите поединечно и ги прочита работните задачи, поточно на која 
работна позија се наоѓаат. 

 



 Бидејќи никој друг не се пријави за збор Претседавачот на Советот г-ѓа Јулијана 
Спировска ја стави на гласање втората точка од дневниот ред. 

 Советниците со 18 гласа „ЗА“, нема „ПРОТИВ“ и нема „ВОЗДРЖАНИ“ ја усвоија 
втората точка од дневниот ред. 

 

 

 Бидејќи дневниот ред се исцрпи Претседавачот на Советот констатираше дека 
тринаесеттата вонредна седница на Советот на општина Бутел е завршена. 

 

 

 

 

 

 

                                                                                                              ПРЕТСЕДАТЕЛ 
                                                                                               НА СОВЕТ НА ОПШТИНА БУТЕЛ 
                                                                                                         Никола Божиновски 

 

 


